
眼科心法要訣 

神崇疼痛歌 

原文 

神崇疼痛忽然發，胞熱眼疼緣肺肝，洗肝散用硝黃桔，

梔子黃芩知母添，黑參熱甚加歸地，外點還宜石燕丹。 

*酒調洗肝散方：朴硝 大黃 桔梗 梔子 黃芩 知母 黑參（各

等份）熱甚加生地黃、當歸尾。石燕丹（方見卷末） 

 

註釋 

神崇疼痛之證，平素無病，忽然發動，瞼皮火熱，睛珠如刺，極痛難當。此

肺、肝風熱，上攻於眼，不可〔廉〕洗，宜服酒調洗肝散，外點石燕丹。  

 

 

 


